
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
பெரியாருடன் ஒரே மேடையில் பேசினேன் 597
“உரிமையைப் பயன்படுத்தச் சுணங்காத பெரியார், கடமையை ஆற்றுவதில் சிறிதளவும் தயங்காதவர் என்பதை உங்களுக்குச் சுட்டிக் காட்டுகிறேன்
'அந்தக் கடமையுணர்வு பற்றித்தான், கைத்தடி ஊன்றும் நிலையிலும் நெடுநேரம் நின்று கடவுள் வாழ்த்துக்கு மதிப்புக் கொடுத்து நமக்கு எல்லாம் பண்பைப் போதித்தார்.
"பிறர் எப்படி, தாம் சொல்வதைக் கேட்டு, சிந்தித்து முடிவுக்கு வரவேண்டும் என்று எதிர்பார்க்கிறாரோ, அதேபோல் பிறர் கருத்துகளையும் பழக்கங்களையும் மதித்து நடக்க வேண்டிய நேரத்தில் மிதித்து நடந்து, நமக்கு வழி காட்டுகிறார்.
'இவ் வகையில், தந்தை பெரியார் சிறந்த கலங்கரை விளக்கமாகச் சுடர் விடுகிறார்.
அரசியல் வேண்டாம்
"மாணவர்கள் மாணவப் பருவத்தில், உலக விவக்ாரங்களைத் தெரிந்துகொள்ளும் ஆர்வமுடையவர்களாக இருக்க வேண்டுமே ஒழிய, அரசியல் காட்டாறுகளில் சிக்கிச் சீரழியக்கூடாது என்பது தந்தை பெரியாரின் கருத்தாகும்.
"அக் கருத்தினை ஏற்றுச் செயல்பட்டீர்களானால், பெரியதோர் இழிவைத் துடைக்கத் துணை நிற்பீர்கள்.
"அரசியல் அடிமைத்தனத்தை நம்முடைய முன்னோர்கள், பாடுபட்டு ஒரளவு துடைத்துவிட்டார்கள்.
“சமுதாய இழிவைப் போக்குகிற பணி நம் தலையில் சுமந்து இருக்கிறது.
"படிப்பு வராதவர்கள் - படிக்கத் தகுதியற்றவர்கள் என்ற இழிவுப் பட்டம் பலருக்குச் சூட்டப்படுகிறது.
"இன்றைய இளைஞர்கள் இந்த அறைகூவலை ஏற்றுக் கொள்ள வேண்டும்.
கல்வியே முக்கியம்
“ஒருமனப்பட்டுக் கல்வி கற்று, முதல் முறையிலேயே எல்லாத் தேர்வுகளிலும் வெற்றி பெறுவதைக் குறிக்கோளாகக் கொள்ள வேண்டும்.
“அதற்குரிய இயற்கை ஆற்றல் போதிய அளவு உங்களுக்கு இருக்கிறது.

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.

